
				এই পাতাটির মুদ্রণ সংশোধন করা প্রয়োজন। 
প্রাচ্য ও পাশ্চাত্য
পুরুষ-মানুষে দশ গণ্ডা বে করলে তত ক্ষতি নাই, বরং বংশ বৃদ্ধি খুব হয়। স্ত্রীলোকের একটা ছাড়া আর একটা এক সঙ্গে চলে না—ফল বন্ধ্যাত্ব। কাজেই সকল দেশে স্ত্রীলোকের সতীত্বের উপর বিশেষ আগ্রহ, পুরুষের বাড়ার ভাগ । ‘প্রকৃতিং যান্তি ভূতানি নিগ্ৰহঃ কিং করিষ্ণুতি ।*
যাক, মোদ এমন সহর আর এ ভূমণ্ডলে নাই। পূৰ্ব্বকালে এ সহর ছিল আর একরূপ, ঠিক আমাদের কাশীর বাঙ্গালিটোলার মত। অাক-বাক গলি রাস্তা, মাঝেমাঝে দুটো বাড়ী এক-করা খিলান, দেলের গায়ে পাতকো, ইত্যাদি । এবারকার একজিবিশনে একটা ছোট পুরাণ পারি তৈরী করে দেখিয়েছে। সে পারি কোথায় গেছে, ক্রমিক বদলেছে, এক একবার লড়াই-বিদ্রোহ হয়েছে কতক অংশ ভেঙ্গে চুরমার হয়ে গেছে, আবার পরিষ্কার নূতন ফরদা পারি সেই স্থানে উঠেছে।
বর্তমান পারি অধিকাংশই তৃতীয় ন্যাপোলেঅ’র তৈরী। তৃ-ন্যাপোলেআ মেরে-কেটে জুলুম করে বাসা হলেন । ফরাসি সেই প্রথম বিপ্লব হওয়া অবধি সতত টলমল ; কাজেই বাসা, প্রজাদের খুলী রাখবার জন্ত,

